
ҲАРАКАТЛАР СТРАТЕГИЯСИ-ХАЛҚ ТУРМУШ ФАРОВОНЛИГИНИНГ МУҲИМ
ОМИЛИ
Рустам Латипов
Самарқанд давлат архитектура-қурилиш институти катта ўқитувчиси
Аннотация: Мақолада инсоннинг фаровон ҳаётга эришишида ўша жамиятдаги
яратилган имкониятлар ва ижтимоий омиллар кўрсатиб берилган. Ҳаракатлар
стратегияси жамият фаровонлигини таминлашнинг ҳамда инсонлар ҳаётини ижобий
тарафга ўзгартиришнинг амалий ифодаси эканлиги асосланган. Шу билан биргаликда
одамнинг бахт тўғрисидаги тушунчасини тўғри шакллантириш асосида маънавий
маърифий иммунитетни кучайтириш масалалари ёритилган. Иммунитетни
шакллантиришда бахт тўғрисидаги тушунча билан биргаликда, миллий ғоя, демократик
тараққиёт йўли, фуқаролик жамияти ва маънавият тўғрисидаги тушунчаларнинг ўрни
очиб берилган. Бунда зарарли ғоялар миллий мафкурамиз билан қиёсий тахлил қилиниб,
мафкуравий иммунитетни шакллантиришда маънавиятнинг ўрни масаласига алоҳида
эътибор қаратилган.
Калит сўзлар: Ҳаракатлар стратегияси, фуқаролик жамияти, бахт, инсон,
маҳалла, жамият, ижтимоий омил, ижтимоий тартиб, адолат, тинчлик, қонун
устуворлиги, фуқаролик жамияти институтлари, ўзини-ўзи бошқариш институти,
инсоннинг бахтлилиги, демократия, хокимият, давлат.
СТРАТЕГИЯ ДЕЙСТВИЙ-ВАЖНЫЙ ФАКТОР
УРОВНЯ ЖИЗНИ
Рустам Латипов
Старший преподаватель Самаркандского государственного архитектурностроительного института
Аннотация: В статье освещаются возможности и социальные факторы, созданные
в этом обществе для благополучия. Стратегия действий основана на том факте, что она
является практическим выражением благополучия общества и позитивных изменений в
жизни людей. В то же время освещаются вопросы укрепления духовно-нравственного
иммунитета человека на основе правильного формирования концепции счастья. В
формировании иммунитета наряду с понятием счастья раскрывается концепция
национальных идей, путь демократического развития, гражданского общества и
духовности. В то же время разрушительные идеи сравниваются с национальной идеологией
с особым акцентом на роль духовности в формировании идеологического иммунитета.
Ключевые слова: Стратегия действий, гражданское общество, счастье, человек,
соседство, общество, социальный фактор, социальный порядок, справедливость, мир,
верховенство закона, институты гражданского общества, самоуправление, счастье,
демократия, власть, государство.

Abstract:The article highlights the opportunities and social factors created in this society
for well-being. The action strategy is based on the fact that it is a practical expression of the wellbeing of society and positive changes in people's lives. At the same time, issues of strengthening the
spiritual and mental immunity of a person based on the correct formation of the concept of
happiness are highlighted. In the formation of immunity, along with the concept of happiness, the
concept of national ideas, the path of democratic development, civil society and spirituality are
revealed. At the same time, destructive ideas are compared with national ideology with a special
emphasis on the role of spirituality in the formation of ideological immunity.
Keywords: action strategy, civil society, happiness, people, neighborhood, society, social
factor, social order, justice, peace, rule of law, civil society institutions, self-government, happiness,
democracy, power, state.
Ўзбекистон бугунги кунда жадал суръатларда жахон мамлакатлари ичида
ривожланиш йўлида бормоқда. Албатта, тараққиёт билан биргаликда инсон
манфаати унинг яхши шароитларда умиргузаролик қилиши учун ҳаракат
қилинмоқда. Бу йўлда мамлакатимиз кучли давлатдан кучли фуқаролик жамияти
сари тамоил асосида фуқаролик жамиятини шакллантира бориб жахонда ўзининг
ўрнига эга бўлмоқда. Бу жароённи амалга оширишда Ўзбекистон Республикаси
Президенти Ш.М.Мирзиёев 2017 йилнинг 7-февралида мамлакатни 2017-2021
йилларда Ўзбекистонни ривожлантириш бўйича Ҳаракатлар стратегиясини
тасдиқлади.
Ҳаракатлар стратегияси юртимизда амалга оширилаётган демократик
ислоҳатларнинг ва фуқаролик жамиятининг шакилланиш жараёнига қаратилган
устувор йўналишларни ўзида белгилаган. Ҳаракатлар стратегиясининг асосий
мақсади мамлакатимизни янада демократлаштириш, фуқаролик жамиятини юқори
даражада шакллантириш, юртимизда яшаётган ҳар бир инсонга қулай ва муносиб
яшаш шароитларини таъминлашни назарда тутади. Ушбу мақсадга эришишга
хизмат қиладиган қуйидаги устувор йўналишлар, яъни давлат ва жамият
бошқарувини такомиллаштириш, қонун устуворлигини таъминлаш ва суд-хуқуқ
тизимини ислоҳ этиш, иқтисодиётни ривожлантириш ва либераллаштириш,
ижтимоий соҳани ривожлантириш ва ниҳоят бешинчи устувор йўналиш
хавсизликни таъминлаш масалалари белгилаб берилган. Инсон бахтлилигининг
мухим шарти бўлган эҳтиёжларнинг тўлиқ қондирилганлик ҳолати иқтисодий,
сиёсий ва маънавий шароитлар яратилганлигига боғлиқ.
Ҳаракатлар стратегияси ўз мазмун-моҳиятига кўра одамлар ҳаётини фаровон,
бахтли қилишга қаратилган шароитларни яратишдан иборат. “Инсоннинг
бахтлилиги унинг ўзига боғлиқ бўлган шахсий омилларга ва унга боғлиқ бўлмаган,
уни ўраб турган объектив дунёга, яъни табиат ва жамиятдаги табиий ва ижтимоий
омилларга боғлиқ бўлади. Шахсий омил деганда инсоннинг жисмонан соғлом, ақлан
етук ва манан юксак бўлиб шаклланишига хизмат қиладиган соғлом турмуш тарзи
тушунилади. Ижтимоий омил деганда эса, инсон яшаётган жамиятдаги мухитнинг
соғлом ёки носоғломлиги тушинилади” [1]. Хақиқатдан ҳам инсон бахтли ҳаёт
кечириши учун ҳар учта омил мухим аҳамиятга эга деб хисоблайман. Шу нуқтаи

назардан қараганда Ўзбекистон халқи дунёдаги энг бахтли хаёт кечириши лозим
чунки, бунга етарли асослар мавжуд. Ўзбекистоннинг гўзал табиати бетакрордир.
Бундай чиройли ўлкада дунёга келиш ва умиргузаролик қилишнинг ўзи катта
бахтдир. Лекин инсоннинг бахтли бўлиши учун ёки бахтли яшаши учун табиий
омилларнинг ўзи етарли эмас, бунинг учун қулай ижтимоий омил ҳам бўлиши
лозим. Бундай омил мустақиллик, тинчлик, ва адолат қарор топган мухитдир.
Ўзбекистон Республикаси Президенти Ш.М.Мирзиёев 2017 йилнинг 7февралида тасдиқланган мамлакатни 2017-2021 йилларда Ўзбекистонни беш устувор
йўналиши бўйича ривожлантириш Ҳаракатлар стратегияси ўз мақсадига кўра
юртимизда адолат тамойилларни қарор топтиришга қаратилганлиги билан
диққатга созовордир. Ҳаракатлар стратегиясининг устувор йўналишларидан бири
бўлган “Давлат ва жамия қурилишини такомиллаштириш” [2] йўналиши бахтли
ҳаётни таъминлашда муҳим ҳаётга эга, чунки ушбу йўналишда асосий эътибор халқ
манфаатини ифодалайдиган давлат хокимияти ва бошқаруви органларини
шакллантиришга қаратилган. Ҳаракатлар стратегиясида белгилаб берилган барча
устувор йўналишлар айнан ана шу давлат хокимиятини демократлаштириш
йўналишига боғлиқ. Бошқача қилиб айтганда, давлат жамият манфаатини
ифодалаши ва хокимият халққа хизмат қилиши учун у демократия талаблари
даражасига муносиб бўлиши керак. Ҳаракатлар стратегиясининг биринчи устувор
йўналиши давлат ва жамиятни демократлаштиришга қаратилган. Демократия
деганда хокимият халқ томонидан шакллаштирилиши ва назорат қилишга қодир
бўлиши учун у кучли бўлиши керак кучли бўлиши учун еса у бирлашган бўлиши
шарт. Халқнинг бирлашганлик ҳолати фуқаролик жамияти деган тушунча билан
ифодаланадива у фуқаролик жамияти институтлари мажмуидан ташкил топади.
Фуқаролик жамияти қанчалик кучли бўлса, демократия ҳам шунчалик кучли бўлади
ва хокимиятнинг халқга хизмат қилиши шунчалик таъминланади.
Шунинг учун Ҳаракатлар стратегиясида демократия талабларидан келиб
чиқиб, фуқаролик жамияти институтларини кучайтиришга алоҳида эътибор
қаратилган. Фуқаролик жамиятининг кучлилиги демократик сиёсий тартиботнинг
кучлилигини таъминлайди ва бу, ўз навбатида, халқ манфаатини ифодалайдиган
хокимиятни шакллантиради. Бундай хокимиятнинг шаклланиши эса Ҳаракатлар
стратегиясининг бошқа барча устувор йўналишларини амалга оширишга шароит
яратади. Чунки қонун устуворлигини таъминлаш ҳам, иқтисодий тараққиётга
эришиш ҳам, ижтимоий соҳани ривожлантириш ҳам, хавфсизликни таъминлаш
ҳам бир нарсага, яни адолатли ижтимоий тартибнинг ўрнатилганлигига боғлиқ
бўлади.
Демократиянинг кучлилиги фуқаролик жамиятининг кучлилигига боғлиқ
экан, асосий эътибор фуқаролик жамияти институтларини кучли қилиш масаласига
қаратилиши лозим.
Фуқаролик жамияти институтлари ичида маҳалла институти алоҳида
ахамиятга эга ва шунинг учун Ҳаракатлар стратегиясида маҳалла фаолитининг
самарадорлигини оширишга адоҳида эътибор қаратилган. Фуқаролик жамияти
институтлари ичида ўзини ўзи бошқариш органи хисобланувчи маҳалла алоҳида
ўрин тутади. Ўз мазмун–моҳиятига кўра универсал фуқаролик жамияти институти

бўлган маҳалла институти фуқароларнинг хилма-хил эҳтиёжларини, жумладан,
демократик жараёнларда иштирок этиш эҳтиёжларини қондиришда мухим рол
ўйнайди. Бугунги кунда одамларнинг бахтли бўлишида асосий муаммо ижтимоий
тартибнинг барқарорлигини тўлиқ таъминлаш билан боғлиқ бўлмоқда. Адолатли
ижтимоий тартиб таъминланмаган жойда бахтли ҳаёт шароитларини шакллантириб бўлмайди.
Ижтимоий тартибнинг ўрнатилиши назорат фаолиятига боғлиқ бўлиб, бунда
жамият назорати муҳим рол ўйнайди. Жамият назорати воситаларидан бири бўлган
маҳалла институтининг назорат тизимидаги ўрни ошиб бориб, маҳалла
жаматчилик назоратининг мухим воситасига айланмоқда. Шу билан биргаликда,
маҳалла институти ўз функцияларини ва энг аввало, назорат функциясини амалга
ошириш учун назоратга доир билим етарли эмаслиги маълум бўлмоқда. Назоратга
доир билимнинг етарли бўлишини таъминлаш учун маҳалла ўзининг назорат
функциясини депутатлар гуруҳи ва корпуси билан ҳамкорликда амалга ошириш
лозим. Лекин бунинг учун маҳалла билан депутатлар ўртасида алоқа механизми
шаклланган бўлиши ва самарали ишлаб туриши керак. Ҳозирча ана шундай
механизм етарли даражади яхши ишлаб турибди деб айта олмаймиз.
Ҳаракатлар стратегияси аҳолининг хилма-хил эҳтиёжларини қондиришга
қаратилган ва бу эҳтиёжларни қондиришда маҳалла институти мухим рол ўйнайди.
Шунинг учун мамлакатни модернизациялаш концепциясида фуқароларнинг ўзиниўзи бошқариш институти, маҳалла фаолиятини янада такомиллаштириш тўғрисида
гапириб, Биринчи Президентимиз И.А.Каримов шундай деган эдилар: “Бунда
маҳаллани аниқ йўналтирилган асосида аҳолини ижтимоий қўллаб-қувватлаш,
хусуий тадбиркорлик ва оилавий бизнесни ривожлантириш марказига айлантириш
шунингдек, унинг давлат бошқаруви органлари фаолияти устидан жамоатчилик
назорати олиб бориш тизимидаги вазифаларини янада кенгайтиришга жиддий
эътибор қаратиш лозим” [3]. Ҳаракатлар стратегиясининг асосий мақсади халқ
ҳаётини фаровон қилиш экан ва у фуқаролик жамиятининг кучлилигига боғлиқ
экан, асосий эътибор фуқаролик жамиятини янада кучли қилишга қаратилиши
лозим.
Хулоса қилиб шуни айтиш керакки, ўткан қисқа тарихий даврда
мамлакатимизда шаклланган фуқаролик жамияти институтлари ичида ўзини–ўзи
бошқариш органи–маҳалла ўзининг муносиб ўрнига эга бўлди. Кучли фуқаролик
жамиятини қуриш ва унинг асосида халқимиз ҳаётини фаровон қилиш мақсади
маҳалланинг янада кучайишини талаб этмоқда. Бу эса, аҳолининг сиёсий ва хуқуқий
маданиятини ошириб, бефарқликдан халос бўлиши, дахлдорлик ҳиссининг
шаклланиши орқали амалга оширилиши мумкин.

